
Efni: Mál nr. S-89/2025. Áform um endurskoðun laga um tekjustofna 
sveitarfélaga (skattlagning orkumannvirkja)  

 
Samband sveitarfélaga á Austurlandi (SSA) þakkar fyrir tækifærið til að veita umsögn 
um áform um endurskoðun laga um tekjustofna sveitarfélaga. 
 
Orkuframleiðsla er lykillinn að því að orkuskiptin gangi óhindrað fram og að 
atvinnulíf geti dafnað um allt land með nýtingu hreinnar, endurnýjanlegrar orku.   
Af framlögðum gögnum er komið að einhverju leyti til móts við þá sanngjörnu kröfu 
að undanþága fasteignaskatts af raforkumannvirkjum sé afnumin. Mikilvægt er hins 
vegar að í útfærslunni sé gætt að því hvernig skatttekjunum sé dreift, svo að tryggð sé 
réttlát skipting ávinnings af orkuframleiðslu, þmt. til þeirra samfélaga sem verða fyrir 
áhrifum af henni. Orkuframleiðsla hefur margþætt áhrif á samfélög og því er rétt að 
sveitarfélög í nágrenni slíkrar framleiðslu njóti góðs af þeim ávinningi sem hún færir. 
Því leggur SSA á það áherslu að tekjurnar af orkuframleiðslu Austurlands renni aftur 
til fjórðungsins. Í því sambandi má minna á hversu öfugsnúið það er að svæði sem 
framleiðir jafn mikla orku og Austurland, standi frammi fyrir einna hæsta 
raforkuverði á landinu og mörg dæmi um að ekki fáist næg raforka til að knýja 
atvinnulífið.  
 
Þá tekur SSA undir varnarorð stjórnvalda um að gæta þurfi að því að hvati smárra 
sveitarfélaga til að hýsa orkuframleiðslu hverfi ekki.  
 
SSA áskilur sér rétt til að leggja fram ítarlegri umsögn um málið er drög að 
lagasetningu liggja fyrir.  

  
Fh. Sambands sveitarfélaga á Austurlandi,       

